
Ledscha da salarisaziun per ufficiants,  
impiegos e lavuraints cumünels e vschinels 

 
 
As basand sün l’art. 11 al. 3 e l’art. 59 al. 2 da la constituziun cumünela 
da la vschinauncha da S-chanf relascha la radunanza cumünela la segu-
ainta ledscha da salarisaziun pels commembers dals organs cumünels, 
vschinels e’ls ufficiants. 

Art. 1 
 
1La remuneraziun dal president cumünel importa 1/3 da la 20evla classa 
da pejas, s-chelin 9 da l’ordinaziun da persunel chantunela.  
 
2In quista remuneraziun sun inclus eir las tschantedas dal cussagl 
cumünel scu eir las lavuors preparatorias per quellas e per las radunan-
zas cumünelas. 
 
3Per la partecipaziun ad otras tschantedas u cuors vain il president 
cumünel remunero tenor l’artichel 7 da quist uorden. 
 
4Il president cumünel nu survain üngüna 13evla peja. 

Art. 2 
 
1Ils commembers da la suprastanza cumünela vegnan remuneros an-
nuelmaing scu segua: 
 
Vicepresident cumünel fr.  7'000.00 
Cusgliers cumünels fr.  6'000.00 
Suppleant fr. 4'000.00 
 
2In quista remuneraziun sun inclus eir las tschantedas da la suprastanza 
cumünela scu eir las lavuors preparatorias per quellas e per las radunan-
zas cumünelas. 
 
3Per la partecipaziun ad otras tschantedas u cuors vegnan ils com-
members da la suprastanza cumünela remuneros tenor l’artichel 7 da 
quist regulativ. 

Art. 3 
 
1Ils commembers da la suprastanza vschinela vegnan remuneros an-
nuelmaing scu segua: 
 
President vschinel  fr. 800.00 
Vicepresident vschinel fr. 300.00 
L’actuar vschinel fr. 600.00 
 
2Ils commembers da la suprastanza vschinela vegnan remuneros impü 
tenor art. 7 da quist uorden. 

Art. 4 
 
La remuneraziun annuela per la cumischiun da gestiun importa fr. 200.00. 
Impü vegnan els remuneros tenor art. 7 da quist uorden. 

Art. 5 
 
1Il president e’l cussagl da scoula vegnan remuneros annuelmaing se-
guaintamaing:  
 
President dal cussagl da scoula fr.  2'500.00 
Commembers dal cussagl da scoula fr. 500.00 
 
2Il president e’ls commembers dal cussagl da scoula vegnan remuneros 
impü tenor art. 7 da quist uorden. 

Art. 6 
 
Il president e’ls commembers da la cumischiun da fabrica vegnan remu-
neros tenor art. 7 da quist uorden. 

Art. 7 
 
Tuot ils ufficiants cumünels, vschinels e tuot ils commembers da cumi-
schiuns tschernidas dal cussagl, da la radunanza cumünela u da la radu-
nanza vschinela, vegnan remuneros per la partecipaziun a tschantedas e 
cuors scu segua: 
 
Tschantedas ordinarias (peja per ura) fr. 30.00 
 
Tschantedas d’ün di e partecipaziun a cuors 
chi surpassan 5 uras (pauschel) fr.  250.00 

Art. 8 
 
Per lavuors utrò vegnan impü bunifichedas las spaisas da viedi scu eir 
eventuelas spaisas per manger e durmir tenor l’uorden da persunel dal 
chantun Grischun. 

Art. 9 
 
Davart da la vschinauncha vain remunero l’inspectur da la muaglia cun 
fr. 500.00 l’an. 

Art. 10 
 
Ils culuosters vegnan remuneros scu segua: 
Culuoster S-chanf fr. 7'000.00 
Culuoster Cinuos-chel fr. 1'500.00 
Culuoster Susauna fr. 1'000.00 

Art. 11 
 
Tuot ils lavuraints cumünels chi retiran üna peja ad uras vegnan salarisos 
tenor l’uorden da persunel dal chantun Grischun. 

Art. 12 
 
Tuot ils impiegos cumünels suottastaun a l’uorden da persunel dal chan-
tun Grischun. 

Art. 13 
 
Quista ledscha da salarisaziun aintra in vigur cun l’approvaziun tres la ra-
dunanza cumünela dals XX XX 2017. Ella rimplazza l’uorden dals 24 oc-
tober 2007. 
 
7525 S-chanf, XX.XX.2017 
 
 

Vschinauncha S-chanf 
 

Il president: L’actuar: 
 
sig. Gianni Largiadèr sig. Gian Luca Vitalini 

